
瀉火之劑 

升陽散火湯《李東垣方》治火鬱。 

原文 

升陽散火葛升柴，羌獨防風參芍儕，生炙二草加薑棗，

陽經火鬱發之佳。 

 

註釋 

柴胡八錢、葛根、升麻、羌活、獨活、人參、白芍各五錢，防風二錢半、炙

甘草三錢、生甘草二錢。每服五錢，加生薑、大棗煎。○火發多在肝膽二經，以

木盛能生火，而二經俱挾相火，故以柴胡散肝火為君，羌、防以發太陽之火，升、

葛以發陽明之火，獨活以發少陰之火。加甘草者，補土以泄火。加白芍者，瀉肝

而益脾，且令散中有補，發中有收也。 

 


